
Ta’n Tujiw Esmut Tepgunset



Nngi’gug na gegnu’tmugsieg’p maljewe’juie’g
‘nsisaq ugjit smanen tepgunset.

Esm’t tepgunset mi’watmat ta’n teliapoqonmugsi’gw.
2



Ta’n teliapoqonmugsi’gw tepgunset:  
na gegnua’tugsi’gw ta’n tujiw iga’taqutitesnu  

aqq ijga’ ignmugsi’gw nmitegen wela’gw.

Esmugg tepgunset ta’n tujiw Apignajit  
aqq ‘pjiliw ta’n tujiw waju’ej.

Gissmat’sg tepgunset giguaq ugtejg.
Ta’n pas tami, ‘gjitm, pas ta’n ‘nqasaiw nmi’j tepgunset.

Elapega’taj gisna elaqtaj mijipjewei. Alt wenig 
gispiltua’tutaq. Sa’q wejgwa’tegemg e’wumi’tip

 lusgnign ugjit ta’n telsmuj tepgunset.
6



7

‘Gsatmn gisisangew a’sutmat’sg, mi’watmaj  
ta’n teliapoqonmugsi’gw.

Tepgunsetewei A’sutmaqan

Tepgunset, wela’lieg ta’n telpejasenmuieg.
Ta’n tujiw tela’tegen na, gisa’lig telgwijin 
‘ms’t goqwei tetaputeg ugs’tqamug aqq  

Gisiteget welte’teget. Teplumsi app  
mittugwalulin ‘gsinug.

Ta’n tujiw tewapa’si, nemu’l pemaqtegen  
musigisg’tug. Ignmuieg wasateg.  

A’sutmai aqq mi’watm ta’n 
teliapoqonmuieg ta’n te’sieg.

Na tliaj!



Gi’s na sa’q wejgwa’tegemg na teliaq na. Sa’qawe’gi’g,
‘Nnugi’g ne’gaw esma’titl tepgunselitl.

‘St’ge’ nige’ tlueggup, siawtla’taqati’gw, 
na ignmugsi’gw migwitelmanenu, gigmanaq 

sa’qawe’gi’g, aqq ta’n telo’ltimg’p.

Ta’n wen esmatl tepgunselitl, sangew etawaqtmap ugjit 
jipji’j we’jitun ula mijipjewei aqq malqutmn. Tlueggup 

mawa’s’g ‘ms’t goqwei ugs’tqamuei ta’n tela’s’g.

